
u partnerstvu sa Općinom Tešanj
Izvještaj o održanom mentorskom sastanku u okviru Javnog poziva za predaju projektnih prijedloga u sklopu projekta Regionalni program lokalne demokratije na Zapadnom Balkanu (ReLOaD) u općini Tešanj  
U okviru Javnog poziva za organizacije civilnog društva/nevladine organizacije za predaju prijedloga projekata koji se organizuje u sklopu projekta „Regionalni program lokalne demokratije na Zapadnom Balkanu“ (ReLOaD)
u saradnji sa Općinom Tešanj, u petak, 24.maja 2019. godine u trajanju od 10.00 do 12.30 sati održan je treći od četiri planirana mentorska sastanka za zainteresovane predstavnike organizacija civilnog društva (OCD).
Zainteresovani predstavnici OCD bili su blagovremeno informisani o terminu održavanja mentorskog sastanka koji  je objavljen na zvaničnoj internet stranici Općine Tešanj (http://www.opcina-tesanj.ba) te Razvojnog programa Ujedinjenih nacija (www.undp.org). 
Sastanku je, pored mentora, prisustvovalo ukupno osam (8) predstavnika OCD, šest (6) muškaraca i dvije (2) žene, predstavnici osam (8) različitih OCD. Na početku mentorskog sastanka učesnicima je još jednom pojašnjena uloga mentora, naglašavajući da je jedina uloga mentora da ukaže na greške, objasni nedoumice i otkloni dileme, ali da ne učestvuje u rješavanju istih. Mentor nema mandat da se direktno uključuje u izradu projektnog prijedloga, te u cilju osiguranja i primjene transparentnog pristupa realizacija mentorstva po principu „jedan na jedan“ nije dozvoljena, tačnije prisustvo mentora i jednog predstavnika jedne OCD nije moguće. Iako je bilo pitanje učesnika da li je moguće da se nacrt projektnog prijedloga pošalje mentoru mejlom, kako bi dao svoje komentare, objašnjeno je da to nije dozvoljeno, jer je cilj da mentorstvo bude vid edukacije svih potencijalnih partnera, transparentno i otvoreno, te da se sugestije mentora koje se odnose na jedan prijedlog projekta iznose javno, kako bi ih koristili svi aplikanti koji imaju isti ili sličan problem, dilemu, nedoumicu.
Mentorica je na početku svoje prezentacije naglasila važnost dosljedne pripreme dokumentacije za predaju projektnih prijedloga, te da je neophodno da osnovni dokumenti budu u međusobnoj korelaciji i logičkoj vezi. Naglašeno je da je potrebno da se pošalju 3 primjerka osnovne dokumantacije (projektni prijedlog, budžet , plan aktivnosti i promocije te logički okvir), dok se dodatna dokumentacija može psolati u jednom primjerku. Naglašeno je da jedino kopija rješenja o registraciji organizacije treba biti ovjerena i da se ne šalje original jer se kopije neće vraćati na zahtijev.
Obzirom da je bilo predstavnika OCD koji po prvi put učestvuju na mentorskom sastanku, mentorica je ponovila osnovne kriterije za dodjelu sredstava po ovom javnom pozivu i više puta naglasila da projekti moraju tematski odgovarati definisanim prioritetima opštine Tešanj, sadržanim u Razvojnoj strategiji. 

Pojedini učesnici došli su sa nacrtima svojih prijedloga projekata, koji su iskorišteni kao primjeri po kojima su data objašnjenja dilema na koje su potencijalni aplikanti nailazili tokom izrade projekata. 

Nekoliko aplikanata imalo je nedoumice vezano za izražavanje jedinica mjere u budžetu projekta, te su za pojedine troškove po ugovoru navodili jedinicu „paušal“. Mentorica je objasnila da je za jedinicu potrebno precizno definisati: mjesec, dan, osoba, komad, set i sl, zavisi od vrste troškova. Da troškovi koji su navedeni kao: ostali troškovi, rezerva i sl. Nisu dozvoljeni,odnosno, ne mogu biti odobreni po ovom pozivu za projekte. 
Aplikanti su nailazili i naprobleme prilikom formulisanja ciljeva. Mentorica je objasnila na koji način treba formulisati ciljeve. Da je opšti cilj projekta onaj širi cilj koji se nastoji ostvariti projektom i koji mora biti u skladu sa strateškim prioritetima opštine. Formulisanje takvog cilja trebalo bi biti u smislu: da će projekat doprinijeti, dati doprinos, poboljšati,... određenu situaciju u oblasti kojom se bavi. S druge strane, specifični ciljevi moraju, ukoliko se ostvare, nedvosmisleno dovesti do ostvarenja opšteg cilja. Ciljevi moraju biti odreženi u vremenu i kvantifikovani koliko god je to moguće, kako bi mogli biti mjerljivi. Naglašena je veza između aktivnosti, rezultata i ciljeva i pojašnjeno još jednom kako se popunjava logička matrica.

Bilo je pitanja vezano za angažovanje osoblja ukoliko se u trenutku apliciranja nema u vidu određena osoba, te je pojašnjeno da u tom slučaju organizacije, ukoliko projekat bude odobren, moraju raspisati javni poziv za popunjavanje upražnjene pozicije. Ukoliko se zna tačno koje osobe će biti angažovane za pojedine projektne aktivnosti, neophodno je uz aplikaciju dostaviti CV te osobe.

Razjašnjena je i razlika između partnera i saradnika. Mentorica je objasnila, da prema pravilima javnog poziva, partneri na projektnu mogu biti samo OCD, a sve druge institucije, organizacije (škole, centri za socijalni rad, domovi zdravlja, i sl) mogu bili saradnici na projektu. Razlika je u tome što partneri ravnopravno učestvuju u projektu, od početka izrade do završetka i evaluacije, te troškovi koji nastanu iz aktivnosti koje sprovodi partner, spadaju u direktne projektne troškove, kao i troškovi glavnog aplikanta. Ipak, treba imati na umu, da je glavni aplikant u potpunosti odgovoran za projekat i troškove.

Više puta je naglašeno da aplikanti obrate pažnju na preciznost informacija koje daju i da kvantiifikuju rezultate i indikatore koliko je moguće detaljno i precizno. Objašnjeno je i šta su to indikatori uspješnosti, da su to pokazatelji da su ostvareni određeni rezultati i ciljevi, te stoga moraju biti precizno navedeni, uporedivi i mjerljivi. Izvori verifikacije takođe su predstavljali nedoumicu za aplikante. Objašnjeno je da je to sva dokumentacija koja potkrepljuje rezultate i ciljeve projekta (liste učesnika, zapisnici, izvještaji), ali i fotografije, web objave, te računi, izvodi i sl.
Na kraju sastanka učesnici su popunili evaluacione obrasce i veoma se pozitivno izjasnili o održanom sastanku. Detaljna analiza evaluacionih obrazaca biće sastavni dio finalnog izvještaja za opštinu Tešanj. 
Dogovoreno je da četvrti sastanak, bude održan 28.5.2019. u 10:00 časova. Termini će biti objavljeni na službenoj stranici opštine kako bi što veći broj zainteresovanih predstavnika OCD prisustvovao ovim sastancima. Zainteresovani učesnici svoje prijave za mentorsku sesiju mogu dostaviti na e-adresu Općine Tešanj. 
�Regionalni program lokalne demokratije na Zapadnom Balkanu (ReLOaD) finansira Europska unija (EU), a provodi Razvojni program Ujedinjenih naroda (UNDP).

